
                                                           
                                     

                                       СӨЕНЧЕ,  УСАКИЧҮГƏ  КАРА  КАРГАЛАР  КАЙТТЫ! 
 Яңадан  тормыш  кайный.  Каргалар  тырышып  оя  коралар.  Тиздəн   туйлары  башланачак.  Бу исə  
җəй  үзен озак кйттермəячəк дигəн сүз.   Усакичүнең  чишмə  башындагы  һə м  мəчет -  гəйнə  очы 
урамнары  почмагындагы  безнең  күз  өйрəнгəн   карга  оялый  торган  карт  өянкелəр   хəтсездəн  
юк,  лəкин  хəтердəн  юылмый  гына  түгел,  искə  төшеп,  күпне хəтерлəтеп,  күңелне  чемердəтеп  
куя.   Усакичү  язларының  күренеше  В.К.Саврасовның   “каргалар  кайтты”  картинасыннан  
болайрак.  Күңелсез,  ачлы-туклы  борынгы урыс авылы тормышын тасвирлаучы  картинадан  
аермалы  буларак,  безнең   хəтердə  уелып калган  язгы  усакичү   “сүрəте”  табигать уянуын,   өмет,  
яшəү  дəртен  чагылдыра.  Күрегез,  каргалар  ыгы-зыгылары  белəн  кешелəрне  хəтерлəтмилəрмени?  
Көлерсең дə,  үлерсең  дə  кыйланышларыннан.  Шул  балачакта  хəтердə  уелып  калганнары  искə  
төшереп  йөргəн  җирдəн   шушы  көлкесе – чыны   бергə  “тормыш ”  дигəн    шигырь  килеп  туды.  
Аны  əйбəт  тыңласалар да,  аптырыйм,  бик   көлеп  бармыйлар  никтер.  Лəкин   сөенеч  алганда  
əйтергə  телəгəнем  менə  нəрсə: килəсе җəйнең  рəхəтен  күрергə язсын!  Каргалар  чыркылдашса, 
чыркылдашсын,  үзлəренə  ошагач,  ə  без  сайрашып яшик,. алар  алып  кайткан  җəйлəргə  сөенеп, 
иншаллаһ!
 Гөмернең  агышларында

җəйлəр  килə  дə,  китə
кадерле  мизгел  булганга
җəйлəр  бигрəк тиз үтə...

 

  

                                           

                                    
                                     Фəнүз Фатих «Тормыш» 
                                           (каргалар тормышыннан)

          
                                              Өч-дүрт йомырка салган да

Ана карга ояда,
Бала чыгарып утыра
Аптырап, батып уйга.

 
Иртүк чыгып киткəн иде
Атасы эш юлына,
Ни үзе юк, ни җиме юк,
Инде кич булып бара...

 
Тəмле теленə ышанып,
Беркатлы булып калдым,
Балалар яратам, дигəч,
Күплəп йомырка салдым.

 
               Балалар ярата, имеш,
               Үзең чыгарып кара,
               Көне-төне ачлы-туклы

Ясап температура.
 

Əнə үзе, һөй, акайкүз,
Өлтерəп кайтып килə.
Əллə инде җиме дə юк,
Томшыгы буш күренə?

Ата карга, җаныем, дип,
Əйтə генə башлады,
Ана карга, зəһəр итеп,
Авызын тиз каплады:

 
«Эндəшмə, барсын да белəм,
Оям тупыл башында.
Тынгысыз җиреңне чукып
Өзəрмен, күп очынма.

 
Җиткерделəр сайраганың
Саесканның каршында.
Кара җире дə юк җүнлəп,
Кит, кит, килмə яныма?»

 
«Алай, дип, əйтеп, əнкəсе,
Бəгыремне кисмəле,
Көне буе ерак кырда
Сиңа,дип, җим эзлəдем.

 
Кайтып барышлый тилегəн
Бəҗəкне тартып алды,
Аз булса да. авыз итче,
Менə, койрыгы калды.

Саескан белəн арада
Һичбер ул-бу булмады.
Соңгы хəбəрлəрне генə
Тыңлап чыктым, кызмале...»

 

                                              Арытабан ни булгандыр,
Авыл кичке ут алды,
Тупыл өстендə йолдызлар
Күз кысышып елмайды.

 
Чыркылдыашкан каргалар да
Ничектер тынып калды.

                                              Ə төн, яңа көнгə карап,
               Сызган юлыннан барды.

